
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՈՌՈՒ ՄԱՐԶԻ ԱԽԹԱԼԱ ՀԱՄԱՅՆՔԻ                 «Մ. ԱՐԱՄՅԱՆՑԻ ՏՈՒՆ (ԱՄԱՌԱՆՈՑ)» ՊԱՏՄՈՒԹՅԱՆ ԵՎ ՄՇԱԿՈՒՅԹԻ ԱՆՇԱՐԺ ՀՈՒՇԱՐՁԱՆԻ ՆԿԱՏՄԱՄԲ  ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ ՃԱՆԱՉԵԼՈՒ ՄԱՍԻՆ
 Ղեկավարվելով «Հասարակության և պետության կարիքների համար սեփականության oտարման մասին» Հայաստանի Հանրապետության oրենքի 4-րդ, 5-րդ, 6-րդ և 7-րդ հոդվածներով և «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքի 38-րդ հոդվածի դրույթներով՝ Հայաստանի Հանրապետության կառավարությունը որոշում է.
[bookmark: _GoBack]  1. Պատմության և մշակույթի անշարժ հուշարձան համարվող Հայաստանի Հանրապետության Լոռու մարզի Ախթալա համայնքի «Մ. Արամյանցի տուն (ամառանոց)» պատմության և մշակույթի անշարժ հուշարձանի (այսուհետ` հուշարձան) և դրա պատմական միջավայրի պահպանության ապահովման, պատմական կառույցների վերականգնման, դրանց բարենպաստ տեսողական ընկալման, պատմագեղարվեստական արժեքների բացահայտման, պահպանական գոտում օգտագործման պայմանակարգի (ռեժիմի) պահպանման և տարածքի կառուցապատման կանոնակարգման ու բարեկարգման նպատակով Հայաստանի Հանրապետության Լոռու մարզի Ախթալա համայնքում գտնվող սեփականության իրավունքով օտարված գույքի՝ «Մ. Արամյանցի տուն (ամառանոց)» պատմության և մշակույթի անշարժ հուշարձանի ու դրա տարածքի (27,1 հա) նկատմամբ ճանաչել բացառիկ` գերակա հանրային շահ հետևյալ հիմնավորումներով. 
  1) սույն որոշման 1-ին կետում նշված նպատակների իրականացման շահը գերակայում է օտարվող սեփականության սեփականատիրոջ շահերից, քանի որ`
  ա. Հայաստանի Հանրապետության Լոռու մարզի Ախթալա համայնքի                        «Մ. Արամյանցի տուն (ամառանոց)» պատմության և մշակույթի անշարժ հուշարձանի նկատմամբ բացառիկ` գերակա հանրային շահ ճանաչելու դեպքում հուշարձանը հնարավոր կլինի օգտագործել իր սկզբնական և մշակութային, ինչպես նաև գիտական, կրթական և ճանաչողական նպատակներով,
  բ. հնարավոր կլինի իրականացնել սեփականության իրավունքի արդյունքում կառուցվածքային փոփոխությունների ենթարկված պատմամշակութային արժեքի նախնական տեսքի վերականգնման և նորոգման աշխատանքներ, 
  գ. ելնելով նախնական գործառնական նշանակությամբ օգտագործման անհրա-ժեշտությունից` հնարավորություն կստեղծվի լուծել դրա զբոսաշրջային նպատակով հետագա օգտագործման հարցը,
  դ. հուշարձանի օտարումը և վերականգնումը կնպաստի համայնքի կողմից մշակութային ծրագրերի իրականացմանը, ինչը հնարավորություն կտա Ախթալայի, ինչպես նաև մոտակա համայնքների բնակչությանը լիարժեք մասնակցել մշակութային և զբոսաշրջային ծրագրերի իրականացմանը,  
  ե. Մ. Արամյանցի ամառանոցի շենքի գիտականորեն հիմնավորված վերա-կանգնումը գրավիչ կդարձնի հուշարձանը, կնպաստի դեպի հուշարձան այցելությունների աճին և բնակչության զբաղվածության  ապահովմանը.
  2) սույն որոշման 1-ին կետում նշված տարածքի կառուցապատման կանոնա-կարգման արդյունավետ իրագործումը չի կարող ապահովվել առանց նշված սեփականության օբյեկտի օտարման, քանի որ կատարված շինարարական աշխա-տանքներն արդեն իսկ խաթարել են հուշարձանի պատմական միջավայրը:
  2.  Սահմանել, որ`
  1) սույն որոշման 1-ին կետով սահմանված տարածքի ձեռք բերող է հանդիսանում Հայաստանի Հանրապետությունը, որի անունից հանդես է գալիս Հայաստանի Հանրապետության Լոռու մարզպետը.
  2) սեփականության օտարման գործառույթների իրականացումը համակարգող պետական լիազոր մարմինը Հայաստանի Հանրապետության մշակույթի նախարա-րությունն է, իսկ օտարման գործառույթների իրականացման համար պատասխանատու պետական մարմինը՝ Հայաստանի Հանրապետության Լոռու մարզպետը.
  3) սեփականության օտարման գործընթացը սկսելու վերջնական ժամկետը 2017 թվականի մարտի 1-ն է.
  4) գերակա հանրային շահ ճանաչված տարածքի և դրանում առկա սեփականության օբյեկտի նկարագրության արձանագրության կազմման աշխատանքներն իրականացվում են Հայաստանի Հանրապետության կառավարության 2007 թվականի հունվարի 25-ի        N 108-Ն որոշմամբ սահմանված կարգով և որոշմամբ սահմանված նկարագրության արձանագրության օրինակելի ձևով:
  3. Հայաստանի Հանրապետության Լոռու մարզպետին`
  1) սույն որոշումն ուժի մեջ մտնելուն հաջորդող յոթ օրվա ընթացքում որոշումը պատշաճ ձևով ուղարկել օտարվող սեփականության սեփականատիրոջը և օտարվող սեփականության նկատմամբ պետական գրանցում ունեցող գույքային իրավունքներ ունեցող անձանց.
  2) սույն որոշումն ուժի մեջ մտնելուց հետո ապահովել բացառիկ` գերակա հանրային շահ ճանաչված սեփականության նկատմամբ գույքային իրավունքների ու սահմանափակումների պետական գրանցումը Հայաստանի Հանրապետության օրենսդրությամբ սահմանված կարգով ու ժամկետներում` Հայաստանի Հանրապետության  կառավարության պահուստային ֆոնդի միջոցների  հաշվին.
  3) սույն որոշումն ուժի մեջ մտնելուց հետո երկամսյա ժամկետում գույքի անկախ գնահատող կազմակերպության միջոցով ճշտել փոխհատուցման ենթակա գումարի չափը և առաջարկություն ներկայացնել Հայաստանի Հանրապետության կառավարություն`  2017 թվականի պահուստային ֆոնդից այն փոխհատուցելու համար:
4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
  

Հայաստանի Հանրապետության 
 վարչապետ՝                                                    Կ. ԿԱՐԱՊԵՏՅԱՆ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՈՌՈՒ ՄԱՐԶԻ ԱԽԹԱԼԱ ՀԱՄԱՅՆՔԻ         «Մ. ԱՐԱՄՅԱՆՑԻ ՏՈՒՆ (ԱՄԱՌԱՆՈՑ)» ՊԱՏՄՈՒԹՅԱՆ ԵՎ ՄՇԱԿՈՒՅԹԻ ԱՆՇԱՐԺ ՀՈՒՇԱՐՁԱՆԻ ՆԿԱՏՄԱՄԲ  ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.
	Անհրաժեշտությունը

	
	    Որոշման ընդունումը պայմանավորված է նորահայտ հուշարձանի և դրա զբաղեցրած տարածքի ոչ նպատակային օգտագործումը կանխելու, պատմականորեն ձևավորված նախնական կերպարին համապատասխան վերականգնման և նորոգման, գիտական, կրթական, մշակութային և ճանաչողական, զբոսաշրջային կամ նախնական գործառնական նպատակ-ներով օգտագործման և հարակից տարածքների կառուցապատումը կանոնակարգելու անհրաժեշտությամբ: Նախարարության մասնագետների կատարած ուսումնասիրությամբ պարզվել է, որ կառույցի սեփականաշնոր-հումից հետո այն մատնվել է անուշադրության, չեն իրականացվել պահպանական միջոցառումներ՝ մասնավորապես, վերականգնողական աշխատանքներ, միջավայրը մնացել է անխնամ, ինչի պատճառով մեծ բարերար Մ. Արամյանցի կողմից կառուցված շենքերը գտնվում են փլուզման եզրին:  

	2.
	Ընթացիկ իրավիճակը և խնդիրները 

	
	     Հայաստանի Հանրապետության Լոռու մարզի Ախթալա համայնքի                   Մ. Արամյանցի ամառանոցի շենքը 1992 թ. Հայաստանի արհեստակցական միությունների կոնֆեդերացիան սեփականության իրավունքով հանձնել է Տուրիզմի և էքսկուրսիաների հանրապետական խորհրդին, որն էլ իր հերթին 2005 թ. հոկտեմբերի 18-ին ընդամենը 1 մլն 200 հազար դրամով վաճառել է ամերիկահայ գործարար Սերոբ Տեր-Պողոսյանի «Մեթըլ Փրինս» ընկերությանը:  Սերոբ Տեր-Պողոսյանի մահվանից հետո սեփականությունը տնօրինում է կինը` Մադլեն Թաշճյանը: Ներկայում ամառանոցը սեփականության իրավունքով պատկանում է «Լոզե» ՍՊԸ-ին, իսկ 2013 թվականից հիփոթեքի պայմանագրի հիմքով գրավադրված է «Առէքսիմբանկ-Գազպրոմբանկի խումբ» փակ բաժնետիրական ընկերությունում: Վերջին անգամ նախկին սեփականատերը ամառանոց է այցելել 2015 թվականին (ըստ հսկիչների տրամադրած տեղեկության): 
        Օտարումից հետո սեփականատերը, ինչպես նաև հետագա տնօրինող անձինք չեն իրականացրել պահպանական միջոցառումներ, ինչի պատճառով մեծ բարերարի կողմից կառուցված ինքնատիպ շենքը խարխլվել է և հասել փլուզման վիճակի՝ վտանգելով դրա գոյությունը: Միաժամանակ, 2005 թվականից հետո սեփականատիրոջ իրականացրած շինարարական աշխատանքներից հետո աղճատվել է պատմական միջավայրը և գտնվում է  անբարեկարգ և անհրապույր վիճակում: 
       ՀՀ մշակույթի նախարարությունը, Ախթալա համայնքի ղեկավարի առաջարկությամբ ուսումնասիրելով ամառանոցին պատմության և մշակույթի անշարժ հուշարձանի կարգավիճակ տալու հարցը, նախարարության փորձագիտական հանձնաժողովի 2012 թ. ապրիլի 4-ի թիվ 1 նիստի որոշմամբ կառույցին տվել է նարահայտ հուշարձանի կարգավիճակ («Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի 14-րդ հոդված): Ներկայում կարևորելով  նորահայտ հուշարձանի և մեծ բարերարի կառուցած պատմամշակութային արժեք ներկայացնող շենքի պահպանության խնդիրը՝ այն մշակութային, զբոսաշրջության, գիտական և կրթական նպատակներով  օգտագործելու համար առաջացել է հուշարձանի վերականգնման, դրա միջավայրի ու շրջակա տարածքի կառուցապատման  կանոնակարգման անհրաժեշտություն:  

	3.
	Տվյալ բնագավառում իրականացվող քաղաքականությունը

	
	    Հուշարձանի պատմաճարտարապետական արժեհամակարգին  համապա-տասխան օգտագործումը, դրա անխաթար պահպանությունը և պահպանական գոտում առկա պատմական միջավայրի պահպանման  ապահովումը:

	4.
	Կարգավորման նպատակը և բնույթը

	
	    Հուշարձանի գիտական, կրթական, մշակութային, ճանաչողական և զբոսաշրջային նպատակներով օգտագործումը:

	5.
	Նախագծի մշակման գործընթացում ներգրավված ինստիտուտները և անձինք

	
	    Նախագծի մշակման աշխատանքները կատարել են  Հայաստանի Հանրապե-տության մշակույթի նախարարության մասնագետները:

	6.
	Ակնկալվող արդյունքը

	
	    Հուշարձանի հետագա փլուզման կանխումը, շրջակա կառուցապատման կարգավորումը, վերականգնման աշխատանքների կատարումը և պահպանության խնդրի լուծումը, գիտական, կրթական, մշակութային, ճանաչողական և զբոսաշրջային նպատակներով օգտագործումը: 


 





ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՈՌՈՒ ՄԱՐԶԻ ԱԽԹԱԼԱ ՀԱՄԱՅՆՔԻ            «Մ. ԱՐԱՄՅԱՆՑԻ ՏՈՒՆ (ԱՄԱՌԱՆՈՑ)» ՊԱՏՄՈՒԹՅԱՆ ԵՎ ՄՇԱԿՈՒՅԹԻ ԱՆՇԱՐԺ ՀՈՒՇԱՐՁԱՆԻ ՆԿԱՏՄԱՄԲ ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

 «Հայաստանի Հանրապետության Լոռու մարզի Ախթալա համայնքի «Մ. Արամյանցի տուն (ամառանոց)» պատմության և մշակույթի անշարժ հուշարձանի նկատմամբ բացառիկ` գերակա հանրային շահ ճանաչելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՈՌՈՒ ՄԱՐԶԻ ԱԽԹԱԼԱ ՀԱՄԱՅՆՔԻ      «Մ. ԱՐԱՄՅԱՆՑԻ ՏՈՒՆ (ԱՄԱՌԱՆՈՑ)» ՊԱՏՄՈՒԹՅԱՆ ԵՎ ՄՇԱԿՈՒՅԹԻ ՀՈՒՇԱՐՁԱՆԻ ՆԿԱՏՄԱՄԲ ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ

	Պետական բյուջեի կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (№-րդ) տարի
	Հաջորդող 3 տարիները

	
	
	№ +1
	№ +2
	№ +3

	
	Ըստ                № - րդ տարվա պետական բյուջեի  

	Փոփոխութ-յունը № -րդ  տարվա պետական բյուջեի  համեմատ
	Փոփոխութ-յունն ընթացիկ տարվա համեմատ (№) 
	Փոփոխությունն ընթացիկ տարվա համեմատ (№) 
	Փոփոխութ-յունն ընթացիկ տարվա համեմատ (№) 

	1
	2
	3
	4
	5
	6

	1. Եկամուտներ
	0
	0
	0
	0
	0

	1.1. պետական բյուջեի եկամուտներ 
	0
	0
	0
	0
	0

	1.2. ՏԻՄ եկամուտներ 
	0
	0
	0
	0
	0

	2. Ծախսեր
	
	0
	0
	0
	0

	2.1. պետական բյուջեի ծախսեր
	0
	0
	0
	0
	0

	 2.2. ՏԻՄ բյուջեի ծախսեր 
	0
	0
	0
	0
	0

	3. Ֆիսկալ ազդեցության գնահատական
	0
	0
	0
	0
	0

	3.1. պետական բյուջե 
	0
	0
	0
	0
	0

	3.2. ՏԻՄ բյուջե 
	0
	0
	0
	0
	0

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով) 
	

	4.1. եկամուտների գնահատում
	

	4.2. ծախսերի գնահատում 
	


 
                                                                                                         Ա. ԱՄԻՐՅԱՆ
1

